
Мǎшьяӈ 

(потыр шуп) 

Ими шушемыс тут рата … ин па курӈат вейта питсыт. Интам ет мǎнты, ант 

потарта щирын, туп вер антом. Айтта аӈкармыс тут пета. Тытыӈ тут сэмие ут, 

муй анта? Вущта тут потарта кеша – щит нох куритта тувты шай каварта пата 

хун … 

Сорум юх нувыт пусыӈ такта нох вущемасыт. Айттыя ан терматата 

щирын, ими ващ уӈхыӈ тутьюх поныс. Тут нятым туӈа сыйеӈа вущатытыс. 

Хутантаӈ щирын вевтаӈ ѐштат понсаттэ шанш уха, ими омсыс и тахия, 

хотсахыт тув утапсыт мǎнматыс, ин хота ѐхат пора хунта сохнемт. 

‒ Ясыӈ пан ѐхтсым, ‒ айттые лŏпыс. Интам така лŏпыс, тув устэ, нумасыты 

самет типин па сый хоща ант мост. 

‒ Юхыт хащым эвыт ма нǎӈты атсем. Юхыт хащым эвыт ма ѐшӈатам 

нǎӈты кэтымсыт, па сэмӈытатын питтсаттэ кашта … 

Ухыт ант атумтыс, хуттаттэ рув веншет хоща ѐхтыс па нови тут, ими ет 

пета питыс, яма ювым тытет пан: 

‒ Ма сэм йиӈк нǎӈ веншена ант пайтым. Пулащ ант тутым, па ант 

мутсатым. Па ими ѐшин нǎӈты тайты питтайин. Щит пата ма тата … па па 

верем пата тата, ‒ терматата сайин тув пасыра омсыс. Шанш уха тотись, па ухет 

итшик ит эстсаттэ. Тут тув хощаӈ хун питаӈ. 

‒ Ма нǎӈты пета пойкщатым. 

 

 

(Перевод на средне-обской диалект Кашлатова Л.В.) 


